
Natul euskara taldea sortu dute Azpeitian, 
herri euskaldunenetakoan

EUSKARA TALDEA
Azpeitian? Beharrezkoa
al da? Batek baino gehia-
gok egin omen die gal-
dera hori taldea sortu
dutenei, hala esan digu
behintzat Eneritz Albizu
taldekideak. 2001eko
datuen arabera, azpeitia-
rren %87,8 euskaldunak
dira, %7 ia-euskaldunak,
eta %5,3 erdaldunak. 

A r g i a . c o m - e r a k o
egindako elkarrizketan,
taldea zergatik sortu
duten galdetu diogu
Eneritz Albizuri eta
hala erantzun digu:
“Ikusten da egoera onean dagoela euskara, kalean ere
euskara erabiltzen da, baina guk ikusten dugu kon-
tzientzia falta dela herritarren aldetik. Euskara erabil-
tzen dugu eta euskaraz bizi gara hemen, normala hori
delako. Deskuido batean Barakaldon edo beste edo-
zein tokitan jaio izan bagina, zalantzak dauzkat nola
egingo genukeen, euskaraz ala gaztelaniaz. Ez dugu
euskaraz egiten gure hizkuntza dela sentitzen dugula-
ko. Txikitatik horrelaxe eman digute, eskolan, kalean,

hori ikasi dugu eta pen-
tsatu gabe egiten
dugu”. 

Norbanakoak aktibatu
nahi dituzte, kontura
daitezela euskara zaindu
egin behar dela; hizkun-
tzari buruzko pentsaera
garbia ez izanez gero,
euskara gal daitekeela. 

Kontzientzia gabezia-
ren erakusgarri du Albi-
zuk UEMArekin batera
antolatu zuten arnasgu-
neetako tailerra: “Hamar
bat lagun bildu ginen,
14.000 biztanleko
herrian”. Etekina ere

atera zioten ordea tailerrari. Han egosi zen, neurri
batean, taldea sortzeko ideia. Oraingoz sei kide dira,
denak 40 urtetik beherakoak. 

Ez dute aurkezpen formalik egin, ekintzaren bidez
ezagutarazi dute beraien burua. Joan den astean izen-
abizenak euskaratzeko kanpaina egin zuten eta 118
eskaera bildu zituzten. Ildo horri segituko diote, hau da,
norbanakoak era bateko edo besteko konpromisoak
hartzera bultzako dituen ekimenak egingo dituzte.

Ez dago zalantzarik, euskal herritarrak estatu indepen-
dente baten parte ez diren bitartean, beren herria, Eus-
kal Herria, Madrilgo eta Parisko gobernuek itoko dute.
Ez politikaren bidez soilik, baita ekonomikoki ere.
Egunero sufritzen ditugu burujabetza falta horren
ondorioak. Joan den astean Parisko gobernuak murriz-
keta plan gogorra onartu du eta euskal herritarren zati
handi bati eragingo dio, Ipar Euskal Herrikoei. Hori
baino lehen, Madrilgo gobernuak plan eta neurri anti-
sozialak inposatu dizkie Hegoaldeko herritarrei. 

Parisko gobernu sozialdemokratak nazioarteko kapi-
talismoak ezarritako bidea segitzen du, lehen Madrilgo-
ak bezala. Datozen hiru urteetan 50.000 milioi euroko
murrizketa iragarri du; enpresak sarituko ditu zergetan
41.000 milioi euro gutxiago kobratuz; administrazio
zentralaren aurrekontua 18.000 milioi euro gutxituko
du, 11.000 milioi euro eskualde eta udalena; 10.000
milioi euro gutxiago gastatuko du osasungintzan eta
beste 11.000 aurreztuko ditu hainbat diru-laguntzatan.

Iparraldeko herritarrek bere gain hartu beharko dituzte
eskualde eta herriko etxetako murrizketak, baita osa-
sungintzan eta diru-laguntzetan egingo direnak ere. Eta
pentsionisten zati bati eragingo die: 1.200 eurotik gora-
ko pentsioak izoztuko ditu gobernuak.

Euskal Herria burujabea balitz, beste politika
batzuen alde egin ahal izango luke; egoera horri aurre
egingo lioke beste edozein herrik bezalaxe. Egia da,
dena den, ordezkari politikoen arabera dela hori: Madri-
lek eta Parisek inposatu, eta Iruñeko eta Gasteizko
gobernuek exekutatzen dituzten politika basati berak
jasan ditzakegu zenbait politikariren eskutan. Edozein
kasutan, ez gaitzatela kanpotik ito. Hemen, gure etxe
burujabean, aberastasuna hobeto banatu dezakegu, eta
instituzioetatik politika eta murrizketa kapi-
talista basatiak inposatzen dituzten horien
aurrean, gure burua defendatu dezakegu.

Paris eta Madril Euskal Herria itotzen ari dira

Izen-abizenak euskaratzeko kanpaina egin zuen Natul euskara
taldeak bi egunez. 118 eskaera jaso zituzten.


